
eur die jare is daar met doelgerigtheid gewerk om
Die Hoérskool Wonderboom te vorm in n skool
waar sy kinders dit kan geniet om jonk te wees.
Dit is die kombinasie van lekkerkry en harde werk
wat maak dat die Wonnies oral waar hulle gaan,
groot sukses behaal. Dit maak ook nie saak wat jou
vermoeéns is nie, by Die Hoérskool Wonderboom sal jy

die baie geleenthede wat die skool bied, kan gebruik
om jou uniekheid te ontdek.

Kom beleef die vriendelikheid van Wonnieland en
verloor jou hart in die mooiste skool in Pretoria.

Mnr. Marius Lezar
Hoof

HISTORIESE

AGTERGROND

n 1925 het die kommissie onder leiding van

mnr. JA Friis begin met oprigting van die eerste
Hoérskool in die Moot. Die Departement van
Onderwys was nie te vinde om ‘n Afrikaanse
hoérskool te bou nie.

In 1928 het die LUK van Onderwys, mnr. Michael
Brink, die belofte gemaak dat 'n nuwe Afrikaanse
hoérskool gebou gaan word. Ongelukkig is die
oorgaan tot aksie met die bouprojek op ys gesit
tot 1943. Op 13 Februarie 1946 word die
terreinaanbeveling goedgekeur.

Die eerste sooi op die gronde van Die Hoérskool
Wonderboom (soos ons dit vandag ken)

word gedurende November 1946 deur mnr. Michael
Brink gespit.

Op 18 Januarie 1949 open mnr. SN van Vuuren
(tydelike hoof) saam met 13 onderwysers en 259
leerders Michael Brinkhoérskool.

Op 2 Augustus 1949 begin dr. JC Otto as die eerste
permanente hoof van die skool. Die skool se ‘nuwe’
naam “Die Hoérskool Wonderboom” word op 10
Junie 1950 aangekondig en staan steeds tot vandag
so bekend. Die skool is vernoem na die Wonderboom
(Ficus salicifolia) aan die ander kant van die berg

in die Wonderboom Natuurreservaat. Die boom is

na oorlewering onsterflik. Hierdie boom is op die
skoolwapen verewig en die leuse “Groei en dien”
word steeds met mag en mening uitgeleef.

Die skool se getal leerders het vinnig gestyg en

so word die eerste aanbouings beplan en ook 'n
werklikheid. Die eerste aanbouings het reeds in 1955
gebeur en van die laaste "bou-en-breekwerk” is aan
die begin van Februarie 2022 voltooi.

VISIE VAN DIE HOERSKOOL WONDERBOOM
+ 'n Skool van uitnemendheid, waar elke individu geleenthede het om ten volle te ontwikkel.

MISSIE VAN DIE HOERSKOOL WONDERBOOM

- Die bied van kwaliteit, innoverende en relevante onderrig, opvoeding en afrigting.
- Die daarstel van veilige en effektiewe infrastruktuur.

- Die uitleef en uitbou van n christelike waardestelsel.

- Die strewe na 'n gelukkige en geborge saamleefgemeenskap.

- Die volhou en uitbou van tradisies en die strewe na 'n trotse Wonniekultuur.

epro.indd 5 2022/04/05

Skoollied

Hoog teen Magaliesberg se bors —
Ontspruit bo aard se ruwe kors —
Pryk soos 'n skone rantekroon

Die Hoérskool van Wonderboom
Deur werksaamheid — let op en sien!
Het in die jare hy gedien,

Deur op te bou en vas te boei

Aan God en volk, die jeug wat bloei
En of ons werk en of ons speel —
Gehoorsaam aan ons lewensre€l
Staan hoog die leuse voor ons gees:
Te Groei en Dien: Mag dit so wees!
Refrein:

Soos Reuse-Boom uit Wondersaad
Steeds wil dit groei deur dienstig daad;
En bonkig teen die luglyn blou,

Oor Krugerskroos die hoede hou.

Wonnielied

Hoog teen die Magaliesberge ie huiskompetisies het in 2019 met 4 huise Tans is daar 22 aktiwiteite wat in die huise

waar ons groei en dien, Dontstaan. Elke leerder en personeellid word plaasvind. Elke aktiwiteit het ‘n puntetoekenning
pryk hoog ons Alma Mater ingedeel in ‘n huis waarin alle kompetisies en punte word deur die jaar bymekaargemaak om
Die Hoérskool Wonderboom (sport, kultuur en akademie) plaasvind. die huiswenners dan te kan bepaal.

Soos reuse boom uit wondersaad

sal ons tot hoogtes groei. Die vier huise is die Knights, Spartane, Vikings Elke huis het ‘n huismeester en huisleier wat omsien
Ons sal voorwaarts gaan in ons strewe en Samurai. na hul huis, asook ‘n bymekaarkom-area, waar

met ons o€ gerig na Bo. gereelde huisopeninge plaasvind. Elke huis het ook
In ons handel, in ons wandel Die doel van die huise was om meer leerders by ‘n unieke huishempie - dit alles het tot gevolg dat
dra ons jou naam met eer. skoolaktiwiteite betrokke te kry. Dit het gelei tot die kompetisie tussen die huise baie groot is.

In ons harte dra, ons jou leuse groot hoeveelhede leerders wat weer betrokke

“Groei en Dien." geraak het en deelname aan al die jaarlikse ligas Almal veg om die finale wenners aan die einde van
Albert Morland en kompetisies het met rasse skrede verbeter. A.g.v.  die jaar te wees en om die gesogte huistrofee

die deelname, het die skool 'n nuwe gees ontwikkel te kan wen.
en neem daar meer leerders deel as ooit tevore.

Die Hoérskool Wonderboom rrosPexTus 2022 |

HSW_Prospektus_2022_Repro.indd 7 2022/04/05 10:49‘



“Onderwys is die kragtigste wapen wat jy kan
gebruik om die wéreld te verander”.

kademie is vir ons dié belangrikste aspek van
onderwys.

By Die Hoérskool Wonderboom leef ons, ons leuse
“Groei en Dien” uit. Elke Wonnie word hier toegerus
met vaardighede, kennis en ondersteuning sodat
hy/sy kan groei tot n individu wat die toekoms kan
aanpak én ‘n verskil kan maak. Ons besef terdeé dat
elke Wonnie ons toekomstige leiers, predikers en
selfs president(e) kan wees. Op akademiese gebied
word twee fases voltooi: Die AOO-Fase (Algemene
Onderwys en Opleiding: Graad 8-9) en die VOO-Fase
(Verdere Onderwys en Opleiding: Graad 10-12):

In die AOO-Fase volg ons die vaste kurrikulum, soos
voorgeskryf deur die Departement van Onderwys.
Ons skool bied egter 'n ekstra keuses in die vak
Skeppende Kunste, en is een van die min skole in
Pretoria wat dié keuse bied.

Vakke: Graad 8-9:

1. Afrikaans Huistaal

2. Engels Eerste Addisionele Taal

3. Lewensoriéntering

4. Wiskunde (Gratis Wiskunde klasse — na skool)

5. Natuurwetenskappe: Lewenswetenskappe en
Fisiese Wetenskappe

6. Sosiale Wetenskappe: Geografie en Geskiedenis

Ekonomiese- en Bestuurswetenskappe:

Rekeningkunde en Besigheidstudies

. Tegnologie

9. Skeppende Kunste: Drama en ‘'n keuse tussen
Kuns, Musiek of Dans

~

Hierdie fase skep die basis vir die leerder se
vakkeuses en uiteindelike loopbaankeuses in die
VOO-fase. Ten einde hiér ondersteuning te bied,
word die klasse, sover as moontlik, beperk tot kleiner
getalle. Die leerders ondergaan ook in Graad 9 'n
Persoonlikheids- en Belangstellingstoets, waar elke
individu se voorkeure uitgestip word.

In die VOO-fase (Graad 10-12) brei die vakke
aansienlik uit. Hierdie breé vakopsies maak
voorsiening vir elke moontlike toekomsloopbaan

van die Wonnies. Die vakke word verdeel in verpligte
vakke (4 vakke) en keuse-vakke (3 vakke):

VERPLIGTE VAKKE KEUSE-VAKKE

Afrikaans Huistaal 1. Fisiese Wetenskappe *
Engels Eerste Addisionele Taal 2. Lewenswetenskappe
Wiskunde/Wiskundige Geletterdheid 3. Geografie
Lewensoriéntering 4. Geskiedenis
5 5. Toerisme

6. Rekeningkunde *

7. Besigheidstudies

8. Ekonomie

9. Inligtingstegnologie *

10. RTT

11. Ingenieursgrafie en -ontwerp

12. Gasvryheidstudies

13. Musiek

14. Visuele Kunste

15. Ontwerp

16. Dansstudies

17. Dramatiese Kunste

18. Siviele Tegnologie (Houtbewerking) #

* Dié vakke kan slegs geneem word tesame met Wiskunde.

# Dié vak kan slegs geneem word tesame met Fisiese Wetenskappe, Wiskunde en IGO.

Die Hoérskool Wonderboom rrosPexTUs 2022 [

Die breé vakkeuses word ondersteun deur
uitstekende infrastruktuur:

‘n Volledige Mediasentrum, waar leerders gratis
navorsing kan doen.

+ Laboratoria vir die Fisiese Wetenskappe
en Lewenswetenskappe.

+ Drie rekenaarsentra vir die aanbied van RTT en IT.

+ Twee Gasvryheidlokale, sowel as 'n restaurant,
waar heerlike aansitetes bedien word.

+ 'n Volledige Musieksentrum, waar alle instrumente
hanteer kan word, sowel as 'n naskoolse praktiese
musiek-ondersteuningspan.

+ Die Wonder-bo-wonder-teater vir die
dramatiese mense!

‘n Volledig-ingerigte danssaal vir Dansstudies.

+ Volledig-ingerigte sentra vir die aanbied van

Siviele Tegnologie en IGO.

Die Hoérskool Wonderboom spog jaarliks met
prag-matriekuitslae! Telkens ontvang ons ook
sertifikate vanaf die departement, waar ons uitslae
as die beste in die distrik aangewys word.

Die skool lewer ook jaarliks matrikulante met
7- en 8-onderskeidings op.

Dit kan net geskied omdat daar
gekwalifiseerde,
toegewyde personeel in
elke vak beskikbaar is.

Die personeel dien ook
op verskillende komitees,
waar hul insae lewer as
Distriksmoderators, NSC-
merkers, Senior Merkers en selfs
Provinsiale Moderators.

Onthou — dit is by dié skool waar jy
5 jaar van jou lewe gaan ervaar —
maak dit die beste ervaring ooit!

Die Hoérskool Wonderboom PROSPEKTUS 2022

ugby het vanaf die bestaan van Die Hoérskool

Wonderboom in 1950 ‘n prominente rol daarin
gespeel dat die skool deurlopend as toonaangewend
— nie net in Pretoria nie — maar ook in groot dele van
Suid-Afrika bekend staan. Vele Wonnies se karakter
is ontwikkel deur die positiewe prosesse wat hier by
Die Hoérskool Wonderboom in rugby gevolg is.

Die Wonnies wat harde werk bo alles gestel het, het
veroorsaak dat sommige Wonnies, as gevolg van
rugby, n blink toekoms vir hulself kon bewerkstellig,
onder andere:

Ruan Nortje wat die hardwerkende slot is, tans

van die Blou Bulle. Nog n voorbeeld is Braam van
Straaten wat vir die Blou Bulle, Westelike Provinsie en
21 amptelike wedstryde vir die Springbokke uitgedraf
het. Die Wonnies spog in totaal met vyf Springbokke.

Die Hoérskool Wonderboom

Rugby by die Hoérskool Wonderboom gaan nie oor
die konsep van wen nie maar oor die ontwikkeling
van hoe om te wen. Dit beklemtoon die missie wat
ons afrigters vir die leerders het: “Om elke leerling die
geleentheid te bied om hul volle potensiaal te bereik
in die rugbyspan waarin hulle deelneem én dat elke
span na die beste van hulle vermoé sal presteer”.

Wonnie-rugby is trots op prestasie en erken
uitnemendheid. Wen ten alle koste word egter nie
geduld nie. Die rugbyveld is vir elke onderwyser van
ons skool 'n baie besondere opvoedingsterrein.

Juis daarom is puik sportmangees en netjiese en
korrekte kleredrag deel van die goeie dissipline wat
van elke sportman vereis word. Rugby is nie net 'n
sport by Die Hoérskool Wonderboom nie, maar 'n vyf
jaar plan van karakterontwikkeling en uitnemendheid.

2022/04/05 10:49 ‘

NETBAL

rotse Wonnie-Netbalspeelsters onthou altyd dat

hul Die Hoérskool Wonderboom verteenwoordig,
op die baan en van die baan af. Juis daarom
onderhou ons die Wonnie-Netbalwaardes en hou ons
altyd ons skool se naam hoog met ons houding en
optrede.

INTEGRITEIT:
Wonnie-netbalspeelsters is betroubaar.

RESPEK:
Wonnie-netbalspeelsters respekteer hul skool, mede-
speelsters, skeidsregters en afrigters.

VERANTWOORDELIKHEID:

Wonnie-speelsters tree verantwoordelik op, daarom
werk hul hard, woon elke oefening by en wys
selfdissipline.

DIENSBAARHEID:
Wonnie-speelsters besef netbal is ‘n spansport - hul
is dus in diens van die span, nie hulself nie.

ERKENNING:
Wonnie-speelsters gee erkenning vir harde werk,
selfs al is dit vir hul teenstanders.

Die Wonnies Netbal bestaan uit 4 X 0/14 spanne,

4 X 0/15 spanne, 3 X 0/16 spanne, 'n 0/17 A-span en
2 X 0/19 spanne. Elke ouderdom het hul eie identiteit
(naam en “logo”), wat almal uniek maak.

By die netbal gaan dit vir die afrigters daaroor om
die speelster in totaliteit te ontwikkel, sodat hulle as
‘n span sukses kan behaal. Verder word daar beslis
ook gefokus op die unieke en positiewe vaardighede
wat elke speelster in haar spesifieke posisie tot die
span bydrae.

Die afrigters is ervare afrigters, wat self op
provinsiale- en nasionale vlak gespeel en afgerig het.
Die Hoérskool Wonderboom se fasilitieite word
gedurig verbeter en tans is die beplanning om

‘n nuwe netbal-pawiljoen te bou, sowel as die
oefenfasiliteite te verbeter en uit te brei.

2022/04/05 10:49

HOKKIE

ie Hoérskool Wonderboom se hokkie gaan van

krag-tot-krag. Die grootste uitdaging, naamlik
verbeterde hokkie-fasiliteite word tans in die gesig
gestaar. Hierdie uitdaging word soos volg aangepak:

Die Wonnies het reeds 'n sportsentrum wat volkome
deur die hokkie-spanne benut word. Oefening in
hierdie sentrum is soortgelyk aan Astro-oefening

en leerlinge geniet dit terdeé. Die grasoppervlak van
die ander baan is ook reeds verbeter deur nuwe
gras wat geplant is, ten einde die oppervlak ten volle
te kan benut. Verdere ondersteuning word gebied
deur die oefen Astro-fasiliteit wat op die boonste
netbaloppervlak gebou word.

Ten einde die hokkie-speelsters egter blootstelling
aan die Astro-bane te gee, word daar een keer per
week op TUT se astrobane geoefen.

Verder word jaarlikse toere na bv. Camp Discovery
(Dinokeng) aangepak, waar nie net tegnieke
verbeter word nie, maar spangees asook positiewe
verhoudings gebou word.

Die Wonnie-hokkie groei elke dag en tesame met
die positiewe groep afrigters en spanbestuurders,
wat enige probleem kan hanteer, sien ons jaarliks uit
die elke Wonnie-Hokkie-speelster wat die stok in die
hand vat.

ie doelwit van atletiek by die Hoérskool
Wonderboom is die strewe na uithemendheid.

Ons beskik oor passievolle afrigters en
spanbestuurders wat een doel voor die 0é het:

Om elke Wonnie-atleet maksimaal te ontwikkel, sodat
hul potensiaal werklik na vore tree (of spring)!
Individuele kondisionering vind ook plaas: Hierdie
item-spesifieke kondisionering vind plaas onder die
leiding van die gimnasiumpersoneel.

Oefeninge vind op 'n daaglikse basis plaas.

Daar word spesialis-oefentyd gereél gedurende
skooltyd om leerders die kans te gee om behoorlik
te kan fokus. Geen atleet wat dus vervoeruitdagings
of enige ander derglike probleme het, word uitgesluit
tydens die atletiekseisoen nie.

Jaarliks word deelgeneem aan ses volledige
byeenkomste, 'n aflosbyeenkoms en 'n Top 10
byeenkoms om te verseker elke atleet kry die
optimale geleentheid vir deelname.

Verskeie van ons atlete word ook jaarlikse gekies vir
die cluster- en distrik-atletiekspanspan.

Ten slotte spog ons met ons prag atletiekfasiliteite:
Die skool se atletiekbaan beskik oor 9 lane asook 2
sektore vir elke veld-item: Elke atleet se droom...

Die Hoérskool Wonderboom PROSPEKTUS 2022

KRIEKET

ie doelwit by Die Hoérskool
Wonderboom is dat Wonnie-krieket
elke speler en speelster se nommer een keuse
in die gemeenskap

sal wees.

Tein einde dié doelwit te bereik,
betrek ons passievolle afrigters by
elke span. Ons afrigters beskik oor 'n
wye basis van kennis, wat gedurende
die seisoen gedeel word met ons
krieketspelers.

Ons krieketspelers maak ook
tydens die seisoen gebruik van die
skool se gimnasium vir optimale
kondisionering. Hier word ‘n streng
program rakende krag, spoed,
soepelheid ens. gevolg.

Gedurende die winstersport-seisoen

‘ HSW_Prospektus_2022_Repro.indd 18

begin ons die voorseisoen-akademie, wat fokus
op kriekspelers wat nie wintersport doen nie.
Die spelers kry die geleentheid om gim-, klas- en
netsessies by te woon ter voorbereiding vir die
seisoen.

Oefeninge vind op ‘n daaglikse basis plaas.
Wedstryde word oor die hele week, van Maandae tot
Saterdae, gespeel.

Jaarliks neem ons aan 3 liga-kompetisies deel.
Daar vind ook 'n jaarlikse kriekettoer plaas, waar
ons teen skole van regoor Pretoria en selfs ander
provinsies speel. Verskeie spelers word ook gekies
tot die distrikspan.

Krieket is ook nie net vir die here nie. Ons skryf
jaarliks twee dames krieketspanne in die liga in.
Hierdie entoesiasme word ondersteun deur die
fasiliteite: Nege krieketnette, een krieketveld asook
twee boulmasjiene vir oefeninge.

ie gimnasium is ontwikkel ten doel om leerders
die geleentheid te bied vir hoér prestasie
sportdeelname. Die program het ook ten doel om die
algemene kondisionering van leerders te verbeter,
die rehabilitasie en voorkoming van beserings asook
om sportspesifieke kondisionering te ontwikkel.
Die fasiliteite bestaan tans uit die gimnasium, met
verskeie toerusting, en sluit aan by elke sportsoort
om die leerders sportspesifiek te kan voorberei vir die
vereistes van hul wedstryde.

Die Hoérskool Wonderboom PROSPEKTUS 2022

wem is 'n individuele of spanwedrensport wat

die gebruik van 'n mens se hele liggaam vereis
om deur die water te beweeg. Individuele wedrenne
sluit in vlinderslag, rugslag, borsslag, vryslag en die
individuele medley. Benewens hierdie individuele
geleenthede, kan vier swemmers aan ‘n vryslag of
medley-aflos deelneem.

Swem is 'n goeie manier om fiks en gesond te bly,
asook vriende te maak en natuurlik is dit ook groot
pret! Swem is 'n gesonde aktiwiteit wat jy vir die res
van jou lewe kan voortsit.

HSW_Prospektus_2022_Repro.indd 21

Dit is 'n lae-impak aktiwiteit, wat baie fisiese en
geestesgesondheidsvoordele inhou.

Om te begin swem, is maklik. Dit is 'n sport vir alle
ouderdomsgroepe, vaardigheids- en fiksheidsvlakke.
Wonnie-swemmers benodig slegs n paar swart
swemklere, 'n swemkappie en ‘n swembril.

Die swemmers oefen by die Tjaart van Vuuren (50m)
swembad. Verder hoef die Wonnie-swemmers nie
eers te bekommer oor vervoer na dié swembad nie -
Die skool dra alle vervoer— en toegangskostes.
Verder word die Wonnie-swemspan afgerig deur

‘n ervare afrigter - Candice Lenox.

Die swemseisoen strek vanaf Januarie tot einde
Maart, waar die galas op Donderdae plaasvind.
Voorbereidings vir die volgende seisoen geskiet
vanaf September tot Desember.

As 'n ekstra lekkerte neem van die leerders aan die
jaarlikse Midmar-Myl te Howick deel. Leerders kry
die geleentheid om 1.6 km in die dam te voltooi.
Na afloop van die myl, word die leeders getrakteer
met ‘n see-uitstappie. Besoek word afgelé aan
Umlanga Gateway winkelsentrum, die klein kerkie op
die Van Reenen Pas en Thanda Tau leeupark.

Kom Wonnie- Swem man swem!

Sagtebal by Die Hoérskool Wonderboom

is beslis 'n groeiende sport. Die doelwit
is om jaarliks twee spanne per ouderdom in
die liga in te skryf. Sodoende word genoegsame
diepte ontwikkel ten einde voort te bou op die
vorige jare se suksesvolle seisoene.

Personeel betrokke by die Sagtebal is almal
passievolle, gekwalifiseerde sagtebal-afrigters.

Van dié afrigters neem self nog op klub- en op
provinsiale vlak deel as afrigters en daar is van hulle
wat nog self speel en die kolf fluks kan swaai.

‘n Vakansiekursus word ook by die skool
aangebied, wat deur provinsiale- en
\ internasionale afrigters hanteer word.
\ Sagtebal is 'n unieke sport, wat baie
geleenthede vir ons speelsters bied
om hulle talent uit te leef. Die Eerste
Sagtebalspan staan nie verniet bekend
as die Jaguars nie! Ten slotte is die
doelwit ook om aan elke span 'n eie,
unieke identiteit te gee ten einde te wys
alle spanne en speelsters is belangrik
en almal het n plek in die sport.

holf by Die Hoérskool Wonderboom is nou wel nie so oud, maar

is ‘'n baie populére sport. Gholf word regdeur die tweede- en derde
kwartaal gespeel. Spanne word in die skole-liga ingeskryf en ons neem
deel teen verskeie skole in Pretoria. Daar vind ook jaarliks 'n gholftoer
plaas. Gholf is 'n sport wat leerders dissipline leer en hulle help om onder
druk te funksioneer. Die verdere ontwikkeling van ons gholfspelers is
danksy die bekwame en professionele weeklikse afrigting.
Hierdie verseker dat 'n kolhou nie uitgesluit bly nie.

Tennis by Die Hoérskool Wonderboom gaan nie net oor die sport self
nie, maar die ontwikkeling van elke individuele speler en die span.
Die fokus is uiteindelik op die verhoudings wat daaruit gebou word,
vriendskappe wat gevorm word en die sportmangees tussen spelers
en opponente. Spanne van vier leerders neem deel tydens die Gauteng
Noord tennisliga, waar hulle teen ander skole kompeteer. Ons Eerste
Dogterspan, die Goldcrests, speel hierdie jaar in die B3 liga en het reeds
twee keer hul opponente los hande verslaan.

| E N N | S Ons skool het pragtige tennisbane, wat onlangs oorgedoen is.
Die bane word gebruik vir oefeninge en wedstryde. Die leerders
e LR

v .. se opgewondenheid om deel te neem, kan soms die bane so bietjie

‘ oorneem, veral tydens die inoefening van hul hand-oog-kodrdinasie
met interessante tennisspeletjies soos “tronk”. Geen Wonnie-tennisspeler
word egter vir ewig vasgevang in die “tronk” nie, want daar is kishoue wat
wag om geslaan te word.

Kleiner sporte: Die Hoérskool Wonderboom is een van die min skole

in die Mootomgewing, wat verskeie ander sportopsies ook bied.

Elke leerder kan deelneem omdat daar ook sporte soos Jukskei,
Tafeltennis, E-sport, Landloop, Skaak, Fietsry en die Wonnie-Warriors is.
‘n Buiteklub vir Skiet funksioneer ook selfs op die skool se gronde.

Die Hoérskool Wonderboom PROSPEKTUS 2022

Die Hoérskool Wonderboom bied ‘n wye verskeidenheid Kultuuraktiwiteite aan.
Tydens die deelname aan kultuur word leerders omskep in skeppende, vindingryke
wesens wat weet hoe om hulself uit te druk. Ons is trots op die veelsydigheid van
die Wonnie-Kultuurleerders en die prestasies wat daarmee gepaard gaan.

Die volgende kultuur-aktiwiteite word aangebied:

Redenaars en Public Speaking

“If you can speak, you can influence. If you can
influence, you can change lifes” — Rob Brown (2013)
Die ou mense het nie verniet gesé: “So 'n bek moet
jém kry” nie. Die Wonnies bied aan elke leerder in
die kategorieé Junior- en Senior Redenaars die
geleentheid om jaarliks deel te neem aan al die
volgende kompetisies: Aristatue, ATKV, Kansvatter,
Oppie-Tong-Af én Radikale Redenaars. Hierdie
kompetisies is ook nie beperk tot een taal nie, maar
jy kan inskryf vir die Afrikaans- en/of Engelsafdeling.
Kom praat saam dat die moerbeijém rooi om jou
lippe sit!

Koor

Adam Small, bekende Afrikaansdigter, spreek nie
verniet sy vriende aan in die gedig, "Ko, lat ons sing”,
as hy noem “nou vrinne, die Here het gabring aan

my sy wonnerwerke oek so, hy het gavra wat's in my
hand en vrinne, in my hand was my kitaar. Ko, lat ons
sing”, want Die Wonderboom Skoolkoor is nie net 'n
plek waar daar gesing word nie — dit is 'n plek waar
vriende gemaak word.

Die koor is 'n gemengde koor wat reeds sedert 1986
bestaan. Die skoolkoor tree jaarliks met sukses op.

Die Hoérskool Wonderboom

Hul deelname strek nie net tot op nasionale

vlak nie, maar hul het al by verskeie geleenthede
internasionale gehore op hul voete gehad. Om

oor die wéreld heen te toer, het hul ook nog nooit
afgeskrik nie. “Cantate Cordibus” of “Sing met die
hart" is die leuse wat elke koorlid na aan die hart Ié.

Kunswedstryde

Die Wonnies glo soos Romero Britte gesé het: “Kuns
is te belangrik om nie te deel nie.” Juis, daarom neem
die Wonnies jaarliks deel aan verskeie kunswedstryde
en Eisteddfods in die afdelings vokaal, instrumentaal,
dans, drama, redenaars, beeldende kunste en
skryfwerk. Geen afdeling is n te groot uitdaging vir
die Wonnies nie. Nuwe kompetisies word jaarliks

in oorweging geneem maar die Noorderkruin
Kunstefees, Pretoria Eisteddfod en Die Afrikaanse
Kunsvereniging van Pretoria sien jaarliks die Wonnies
in oorvloed deelneem en dan, natuurlik, sien ons
gereeld hoe hul wegstap as die afdelingswenners in
verskeie kategorieé.

Revue/Musiekblyspel

“It's Grease lightning!” AlImal ken die bekende
aanhaling uit die musiekblyspel “Grease” en dit
bewys net weer dat produksies ewigdurend is.

‘n Revue is 'n produksie waar 'n verskeie, soms
satiriese, sketse, liedjies en danse saamgesit word

tot 'n eenheid, terwyl ‘'n musiekblyspel die kombinasie
van dialoog, drama, sang en dans is ten einde 'n
storie te vertel. Hier op die Wonnie-verhoog vind die
revue en musiekblyspel afwisselend, elke twee jaar,
plaas. Leerders word hier, op 'n meer informele viak,
blootgestel aan dans, sang en drama, sodat daar
Wonnie-lightning kan wees!

Wonnie Kaleidoskoop

“Ons groei 'n gemeenskap, om sterk bome te word,
wat skadu aan die volgende generasie sal bied.” Die
pragtige aanhaling van Solidariteit is juis wat die
Wonnie Kaleidoskoop se doel is. Dit is 'n interne
Wonnie kunswedstryd. Hier kan Wonnies inskryf vir
die normale kultuuritems maar ook unieke items
soos Fotografie en Koekversiering, juis sodat hul
verder kan ontwikkel ten einde, eendag, dalk aan
groter kompetisies deel te kan neem.

Wonnie Idols

“Die lewe is n lied, soms is die noot te hoog, soms te
laag... maar sing, sing ons..”"

Jaarliks kan die Wonnies hul sangtalent beproef.
Enige Wonnie kan inskryf, waarna hul ‘n sangafrigter

ontvang wat hul talent help ontwikkel. Dit kulmuneer
in 'n gala-aand, gekoppel aan 'n tema en uiteindelik
ontvang die wenner 'n geleentheid om in 'n ateljee op
te neem.

Mnr en Mej. Wonnie

“Die mooiste ding wat jy kan dra, is 'n glimlag..”
Tydens die jaarlikse Mnr en Mej Wonnie kry die
mooiste onder die mooistes geleentheid om hul
uiterlike en innerlike skoonheid ten toon te stel. 'n
Verhoog word gebou en elkeen word afgerig om
soos die beste model die loopplank te betree.

Die Hoérskool Wonderboom beskik ook oor
uitstekende fasiliteite wat aan die behoeftes van die
kultuurleerders voldoen en sluit die volgende in:

+ Die Wonder-Bo-Wonder teater.

+ 'n Volledig toegeruste saal vir ons dansers.

+ 'n Unieke Koorkamer met twee addisionele
oefenkamers vir die verskillende stemgroepe.

+ Vier oefenlokale vir musiek waar leerders klavier,
dromme, kitaar, viool, sang en nog vele meer
kan beoefen.

wat na hul belange omsien. Drie leerders uit
die VLR dien ook op die Beheerliggaam as
verteenwoordigers van die leerders in die skool.

Verder word die leierkorps aangevul met die
verkiesing van die Matriekraad. Hierdie raad
bestaan uitsluitlik uit matrikulante en doen slegs
een jaar diens. Binne die raad word die hoofseun
en hoofdogter verkies, sowel as die vier onderleiers.
Die vier huisleiers word ook uit die raad aangewys.

Verskeie opleidingsgeleendhede word deur

die jaar aan hierdie leiers gebied, sodat hul
leierseienskappe kan ontwikkel. Daar is ook elke
jaar ‘n Matriekraadkamp vir die verkose Matriekraad
van die spesifieke jaar.

y Die Hoérskool Wonderboom is die ontwikkeling
van leiers baie belangrik. Elke leerder beskik oor
potensiaal waarvan hul self nog nie bewus is nie,
en juis daarom word geleenthede geskep waar dié
leierspotensiaal ontwikkel kan word.
Volgens die departementele regliment word die
VLR (Wonnieraad) jaarliks deur die Wonnies
verkies. Die raad sluit die klasverteenwoordigers,
ampsdraers soos die VLR-President, Vise-President,
Tesourier ens. in. Verder word die Wonnieraad
in verskeie komitees verdeel ten einde diens te
doen. Uit elke graad word ook ‘n Graadvoorsitter en
Ondervoorsitter verkies, asook ‘n voogonderwyser




Die Hoérskool Wonderboom se Beheerliggaam
staan jaarliks prestasiebeurse toe aan leerders
wat uitnemend presteer. Jy kan in Wonnieland nog
vir ma en pa ‘n groot besparing in skoolgelde bring
deur aan te hou om hard te werk en jou talente uit
te leef.

Die volgende kriteria sal jou laat kwalifiseer vir
‘n prestasiebeurskorting:

+ Indien jy bo 80% gemiddeld behaal het en/of op
die top 10 van sy/haar graad is.

Indien jy 'n onderhoof- of hoofseun/meisie was
of is.

+ Vir Provinsiale of nasionale prestasie in enige
van die sport- of kultuuraktiwiteite wat die
skool aanbied.

+ Indien jy een van die top verdieners van
Hoérboomwonniepunte is. Hierdie punte word
toegeken vir dinge soos getroue skoolbesoek
en deelname aan skoolaktiwiteite en
behulpsaamheid om maar ‘n paar te noem.

Indien jy in ‘n betrokke jaar tot een van die

Wonnieraadslede van die skool verkies word.
+ Indien ‘n leerder die jaarlikse Duxleerling is.

Indien die leerder op die juniorstadsraad dien.

LEEFSTYL

TSG (TIENERSTEUNGROEP)

In 2008 het Die Hoérskool Wonderboom met die
unieke idee vorendag gekom om

“n Tienersteungroep te stig. Hierdie unieke
beweging is geskoei op die idee dat tieners soms
makliker met iemand van hulle eie portuurgroep oor
probleme sal praat.

Leerders word opgelei in lewensvaardighede

en hoe om “n ondersteuningsnetwerk te vorm.

Gr. 10-leerders doen die einde van die jaar aansoek
vir die TSG en word verkies volgens “n puntestelsel,

nsies & Prestasiebeurse

waarna hulle dan vir twee jaar, as TSG-lede, diens
doen. Die lede wat verkies is, stem self vir hulle
voorsitters en onder-voorsitters. Ons onderneem
een uitstappie (uitreiking) per jaar, soos bv. na ‘n
kinderhuis toe.

Die TSG-hemde, wat goedgekeur is deur die skool,
mag op spesifieke dae wat die TSG's klasbesoeke
doen of opleiding het, gedra word saam met

“n blou denim en wit tekkies. Leerders wat 'n

jaar getrou diens lewer as TSG-lede, ontvang
Hoérboomwonniepunte. Halfkleure en volkleure
berus by die beleid van die skool, wat gereeld
hersien word.

"BE STRONG.
BE BRAVE.

BE FEARLESS.

HSW_Prospektus_2022

WONDERLIG
GROEPPROGRAM

ié program bemagtig tieners met Die program word gratis aangebied
lewensvaardighede om die uitdagings van en bestaan uit 9 sessies.
die lewe beter te hanteer en emosioneel te groei.
Die doel is om hulle ingesteldheid teenoor die lewe
positief te beinvioed. Terwyl hulle die groepdinamika
en deelname geniet, leer hulle om beter keuses te
maak. Dit gee hulle hoop vir die toekoms, ten spyte
van enige uitdagings of omstandighede. 3. Wonder van die brein en denke

1. Wonder van menswees

2. Wonder van liefde

Die Wonderlig-embleem het ook 'n unieke betekenis: 4. Wonder van verantwoordelikheid
'n Skoenlapper is 'n simbool van lewe en

) o 5. Wonder van geloof en vertroue
transformasie. Die oénskynlike nuttelose en

kleurlose papie is in 'n kokon, totdat hy deur die 6. Wonder van vergifnis
kokon breek en die lig sien. Dan ontstaan die wonder
van die allermooiste vlinder wat vry kan rondvlieg. 7. Wonder van gesindheid

Daar is net een manier waarop ‘'n mens volkome
transformasie kan ondergaan en vry kan wees:
Dit is die weg van selfaanvaarding en vergifnis. 9

8.  Wonder van keuses

Feesviering

OELATING

Toelating tot die skool, geskied d.m.v. ‘n skriftelike
aansoek (Leerder Inligtingsvorm).

Graad 8-aansoeke moet eers op die
departementele aanlynstelsel voltooi word,
waarna die skriftelike Inligtingsvorm voltooi word
en na die skool gestuur word.

Wanneer enige leerder aansoek doen tot toelating,
onderneem die ouer om die gedragskode van die
skool te eerbiedig. Dit is daarom belangrik dat die
volgende gewaarmerkte dokumente die aansoek
vergesel:

1. Gewaarmerkte afskrifte van ouers/voogde
se ID-dokumente.

2. Gewaarmerkte afskrif van die leerder
se geboortesertifikaat.

3. Leerder se laaste rapport.
4. Bewys van woonadres:

Voorkeur word gegee aan leerders wat binne
die skool se voedingsarea woon.

DIE SKOOLWAPEN

stel simbolies die volgende voor:

WONDERBOOM
Uit die boek/Bybel/kennis, groei die Wonderboom.
Dit verteenwoordig dus elke Wonnie

5. Bewys van werksadres: Indien ‘n leerder
aansoek doen op grond van die ouer se
werksadres.

6. Die laaste dokument is die Leerder
Inligtingsvorm (verkrygbaar op die
webwerf by www.wonnies.co.za).

TAKKE

Die neerhangende takke raak nuwe bome aan

Dit is JY! Jy leer/kry kennis/word onderrig en eendag raak jy
weer iemand anders se lewe aan.

ANDER BOME
Alle Wonnie-bome/leerders word mense wat selfstandig in
die wéreld kan optree én vir ander skadu kan gee.

Die Hoérskool Wonderboom word jaarliks oorval
met aansoeke. Doen dus betyds aansoek en
maak seker dat alle inligting en dokumente

korrek is. BOEK

Die fondasie van die skool — die Bybel, maar ook simbolies
van kennis/akademie/onderrig

Die boek is oop — Dus kan leer/ontwikkeling/onderrig
plaasvind. Dit is die middelpunt van ons wapen en fokus

STRALE
Hul styg uit die oop boek op.
Dit stel die lig voor wat die opkomende son van kennis uitflits.

OSSEWAWIEL

Die bindingsfaktor: Geen skool kan bestaan uit net leerders,
of net personeel of net boeke nie. Saam maak ons/dra ons die
skool (soos wat 'n wiel die ossewa dra)

SPEKE
Die twee groot steunpilare van die skool, naamlik Christelike
waardes en die ouerhuis.

Voortrekkersweg 1050,
Wonderboom-Suid,

Pretoria, 0084,
Tel: 012 335 6806

